
Сибай 2023
Өҫтөнлөк итеүсе эшмәкәрлек: танып-белеү-тикшереү.
Маҡсат: балаларҙың һыу  тураһында белемдәрен киңәйтеү.
Бурыстары: 
Белем биреү: 
-һыуҙың үҙенсәлектәре менән таныштырыу (үтә күренмәле, ҡойола, аға, тама,  түгелә,  йөҙә,  бата, батмай);
Үҫтереүсе:
-аң-зиһенде, иғтибарҙы үҫтереү;
-фекерләүҙе үҫтереүгә булышлыҡ итеү: сағыштырыу, анализлау, йомғаҡлау.
Тәрбиәүи:
-һыуға һәм тирә-йүнгә ҡарата һаҡсыл ҡараш тәрбиәләү.


Эшмәкәрлек төрҙәренең интеграцияһы
Телмәр үҫеше: балаларҙың һүҙ байлығын арттырыу һәм телмәрен үҫтреү.
Һүҙлек өҫтөндә эш: үтә күренмәле, ҡойола,  аға, тама, түгелә, йөҙә, бата, батмай.
Социаль–коммуникатив үҫеш: Беҙҙе уратып алған тәбиғәт күренештәре тураһында белемдәрен киңәйтеү.

Методик алымдар:
Күргәҙмә: Тамсыҡай уйынсығы, мнемоюл
Практик: тәжрибә үткәреү, бармаҡуйыны, сюрприз.
Словесные: әңгәмә, аңлатыу, балаларға һорауҙар биреү, хуплау(маҡтау).
?улланмалар:ҡапҡаслы пластмасс шишә, һыу менән һауыт,  мольберт, тәжрибә үткәреү өсөн ҡулланмалар-таштар, резина уйынсыҡтар, салфетка, һыу һипкес(лейка), ҡыҙыл һәм күк батмустар.
Алдағы эш: балалар менән бармаҡуйыны үткәреү, әңгәмәләшеү, күҙәтеү.
Тәбиғи белем биреү эшмәкәрлегенең барышы
Тәрбиәсе: Балалар, беҙҙең тәбиғәт мөйөшөндә Тамсыҡай ултыра. Ҡайҙан килеп сыҡҡан икән?
Балалар: Һыуҙан килеп төшкән. Крандан сыҡты.
Тәрбиәсе:Балалар, бына был һауытта һыу, бармаҡтарҙы тығып   һыу менән һаулыҡ һорашайыҡ.
- Иң беренсе бармаҡтар һаулыҡ һораша: бармаҡтар бер-берартлы һыуға тығабыҙ. Ике ҡулдың да бармаҡтары һаулыҡ һораша.

Бармаҡтар өсөн күнегеү  «Бармаҡтар»
- Беҙҙең бармаҡтар  һыуҙа  атлай белә,  йүгерә лә белә.
Бер, ике, өс, дүрт, биш,
Бармаҡтар уйынға сыҡты.
Бер, ике, өс, дүрт, биш.
Бармаҡтар йәшенде.

II. Һыу менән практик эш
ү. Бармаҡтар менән һаулыҡ һорашабыҙ.
Тәрбиәсе: бармаҡтар бер-береһе менән һыуҙа осраша һәм һаулыҡ һораша. Бер-береһенә тейә.
- Балалар, һеҙгә бармаҡтарығыҙ   күренәме? Һыу  бармаҡтарҙы күрергә мәшәҡәтләмәйме?
Балалар: Юҡ, мәшәҡәтләмәй.
Тәрбиәсе:Ни өсөн беҙҙең бармаҡтар үтә күренә? 
Балалар:Сөнки һыу үтә күренмәле. 
Тәрбиәсе:«йтегеҙ әле миңә, һыу ниндәй? 
Балалар: Үтә күренеүсән. (балаларҙың яуаптары)
-Балалар, ҡулдарығыҙҙы еңелсә йоҙроҡҡа  төйөгөҙ, ошолайстакандар эшләгеҙ.  Мин һеҙҙең стакандарға һыу ҡоям. «һеҙ иғтибар менән ҡарағыҙ, һыу нимә эшләй?
Балалар: Һыу аға, ҡойола, тама.
Тәрбиәсе: Балалар, хәҙер  ҡулдарҙы,  һауыттағы һыуға тығабыҙ.
Һыу һеҙҙең ҡулдарығыҙҙы нимә эшләтте? 
Балалар: Һыулатты. Хәҙер балалар, ҡулдарыбыҙҙың эҙҙәрен таҡтала ҡалдырайыҡ.
Һеҙгә күренәме беҙҙең ҡулдарыбыҙҙың эҙҙәре? Ни өсөн эҙҙәр таҡтала ҡалды?
Балалар:Сөнки беҙҙең ҡулдарыбыҙ һыу
Һыу һәм ҡағыҙ менән  фокус.
Тәрбиәсе: Үтә күренмәле стакан эсенә төҫлө ҡағыҙ һала, стаканды түңкәреп һауыттағы һыу эсенә тыға. Кире ҡалҡытып күрһәтә, һағыҙ ҡоро була. Ни өсөн ҡағыҙ һыуланмай?
Балалар: Сөнки стакан эсендә һауа ҡала.
ә. Пластмасс шишә менән тәжрибә үткәреү.
Тәрбиәсе:Балалар, артабан ҡарайыҡ әле һыу тағы ла нимәләр эшләй белә икән.
Бына был пластмасс шишә, ҡапҡасы бар. ?апҡасы асыла, ябыла.  Шишәнең ҡапҡасын ныҡ итеп ябам һәм уны һауттағы һыу эсенә төшөрәм. Шишә нимә эшләй?
Балалар: Шишә  йөҙә.
Тәрбиәсе: Хәҙер, шишәнең ҡапҡасын алам һәм  шешәне түңкәреп һыу индерәм, һыу инәме шешә эсенә?
Балалар: Шешәгә һыу инмәй, сөнки эсендә һауа бар.
Тәрбиәсе:  Һыуға һалам, һыу  нимә эшләй?
Балалар:Шешәгә һыу инә.
Тәрбиәсе:Шешәгә бына ошолай  итеп һыу тултырайыҡ. (Шешәгә һыуҙы төрлө ысулдар менән тултырыу:  ҡырын һалып, өҫкә ҡалҡытып.  Һыу нимә эшләне? 
Балалар:Һыу шешәнең эсенә инә.
Тәрбиәсе:Шешәне тултырып һыу алайыҡ. Тыңлағыҙ әле ниндәй тауыш сыға? (Һыу бутырлап тула).
Шешәне тултырҙыҡ, ҡапҡасын ныҡитеп яптыҡ  һәм һауыттағы һыу эсенә төшөрәйек. Нимәбулды шишәгә? (Шешә батты)
Тәрбиәсе:Балалар, хәҙер тағы ла ошолай уҡ шешә алайыҡ, буш шешне лә һыуға һалайыҡ, һыу тултырылған шешәне лә һыуға төшөрәйек.. Буш шешә нимә эшләй? (йөҙә).  Һыу тултырылған шешә нимә эшләне? (Батты)
Тәрбиәсе:Балалар, ҡарағыҙ әле минә  күп төрлө предметтар бар. «йҙә ошо предметтарҙы һыуға төшөрәйектә ҡарайыҡ әле,улар менән нимә булыр икән. Һәр берегеҙ бер предмет алығыҙ һәм һыуға һалығыҙ.
Ҡарағыҙ әле, ҡайһы предметтарбатты, ә ҡайһы берҙәре йөҙә. Ни өсөн?
Тәрбиәсе:Хәҙер ниндәй предметтар йөҙә,  шуларҙы йыйып  ҡыҙыл батмусҡа һалайыҡ. Беҙ ниндәй предметтарҙы йыйҙыҡ? 
Батҡан предметтарҙы – күк батмусҡа һалабыҙ.
Тәрбиәсе: «балалар, онотоп торам,  әйҙә таҡталағы беҙҙең устарҙы ҡарайыҡ әле, нимә эшләгән икән.  
?айҙа ул беҙҙең  һыулы устарыбыҙҙың эҙҙәре?
Балалар:Эҙҙәр кипте.
Тәрбиәсе: Һыу тураһында һеҙ тағы ла нимәләр белдегеҙ? 
Тәрбиәсе: Балалар  менән мнемоюл ярҙамында тәжрибәләргә йомғаҡлау яһайҙар. 
III. Йомғаҡлау
Тәрбиәсе: Балалар, мин һеҙгә һыу ярҙамында ғына буяла торған буяғыс китаптар алып килдем. Өҫтәл янына килеп үҙегеҙ теләгән һүрәттәрҙе һайлап алығыҙ һәм буяғыҙ.
